КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
“Коми Республикаса олӧмӧ пӧртысь власьт системаын органъясӧн Коми Республикаса нормативнӧй инӧда акт балаяс дасьтӧм да найӧс йӧзкӧд ӧтув видлалан бӧртасъяс йылысь юӧр восьтан пӧрадок йылысь” Коми Республикаса Веськӧдлан котырлӧн 2014 во ӧшым тӧлысь
29 лунся 560 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис: 
1. Пыртны “Коми Республикаса олӧмӧ пӧртысь власьт системаын органъясӧн Коми Республикаса нормативнӧй инӧда акт балаяс дасьтӧм да найӧс йӧзкӧд ӧтув видлалан бӧртасъяс йылысь юӧр восьтан пӧрадок йылысь” Коми Республикаса Веськӧдлан котырлӧн 2014 во ӧшым тӧлысь 29 лунся 560 №-а шуӧмӧ вежсьӧмъяс содтӧд серти.
2. Тайӧ шуӧмыс вынсялӧ сійӧс официальнӧя публикуйтан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь 



          
      Л. Максимова
Сыктывкар 
2018 вося моз тӧлысь 17 лун 
364 №
Коми Республикаса Веськӧдлан котырлӧн
2018 во моз тӧлысь 17 лунся 364 №-а шуӧм дорӧ
СОДТӦД
“Коми Республикаса олӧмӧ пӧртысь власьт системаын органъясӧн Коми Республикаса нормативнӧй инӧда акт балаяс дасьтӧм да найӧс йӧзкӧд ӧтув видлалан бӧртасъяс йылысь юӧр восьтан пӧрадок йылысь” Коми Республикаса Веськӧдлан котырлӧн 2014 во ӧшым тӧлысь 
29 лунся 560 №-а шуӧмӧ пыртӧм
ВЕЖСЬӦМЪЯС
“Коми Республикаса олӧмӧ пӧртысь власьт системаын органъясӧн Коми Республикаса нормативнӧй инӧда акт балаяс дасьтӧм да найӧс йӧзкӧд ӧтув видлалан бӧртасъяс йылысь юӧр восьтан пӧрадок йылысь” Коми Республикаса Веськӧдлан котырлӧн 2014 во ӧшым тӧлысь 29 лунся 560 №-а шуӧмын:
Коми Республикаса олӧмӧ пӧртысь власьт системаын органъясӧн Коми Республикаса нормативнӧй инӧда акт балаяс дасьтӧм да найӧс йӧзкӧд ӧтув видлалан бӧртасъяс йылысь юӧр восьтан пӧрадокын, кутшӧмӧс вынсьӧдӧма шуӧмӧн (содтӧд):
1) 1 пункт гижны тадзи:
“1. Тайӧ Пӧрадок ладмӧдӧ Коми Республикаса олӧмӧ пӧртысь власьт системаын органъясӧн Коми Республикаса оланпас балаяс да Коми Республикаса Каналан Сӧветлӧн шуӧм балаяс, кутшӧмъясӧс вӧзйӧ Коми Республикаса Юралысь либӧ Коми Республикаса Веськӧдлан котыр да кутшӧмъясӧс дасьтӧны Коми Республикаса олӧмӧ пӧртысь власьт органъяс, а сідзжӧ Коми Республикаса Веськӧдлан котырлысь, Коми Республикаса олӧмӧ пӧртысь власьт системаын органъяслысь нормативнӧй инӧда акт балаяс дасьтӧм (водзӧ – нормативнӧй инӧда акт балаяс) да найӧс йӧзкӧд ӧтув видлалан бӧртасъяс йылысь юӧр восьтан ӧткымын юалӧм.”;
2) II юкӧдлысь нимсӧ гижны тадзи:
“II. Нормативнӧй инӧда акт балаяс йӧзкӧд ӧтув видлалӧм нормативнӧй инӧда акт балаяс йӧзкӧд ӧтув видлалӧмӧн, кутшӧмъясӧс йӧзӧдӧма
“Коми Республикаса нормативнӧй инӧда актъяс да налысь балаяс йӧзкӧд ӧтув видлалӧм могысь интернет-портал” Коми Республикаса
канму юӧртан системаын pravo.rkomi.ru”;
3) 4 пункт гижны тадзи:
“4. Нормативнӧй инӧда акт балаяс йӧзкӧд ӧтув видлалӧны “Коми Республикаса нормативнӧй инӧда актъяс да налысь балаяс йӧзкӧд ӧтув видлалӧм могысь интернет-портал” Коми Республикаса канму юӧртан системаын pravo.rkomi.ru (водзӧ – дінму интернет-портал).”;
4) 5 пунктын:
а) медводдза абзацын “официальнӧй сайтын” кывъяс вежны “дінму интернет-порталын” кывъясӧн;
б) 4 пунктулын “вӧзйӧмъяс” кыв вежны “пасйӧгъяс да (либӧ) вӧзйӧмъяс” кывъясӧн;
5) 6 пунктын, 7 пунктса медводдза абзацын, 10 пунктын “официальнӧй сайтын” кывъяс лӧсялана лыдын вежны “дінму интернет-порталын” кывъясӧн;
6) 10 пунктын “нормативнӧй инӧда акт баласӧ йӧзкӧд ӧтув видлалан бӧртасъяс йылысь” кывъяс бӧрын содтыны “, сы лыдын бала дорӧ  пасйӧгъяс да (либӧ) вӧзйӧмъяс видлалан бӧртасъяс йылысь,” кывъяс;
7) 12 пункт гижны тадзи:
“12. Коми Республикаса уполномочитӧм чина мортӧн либӧ Коми Республикаса канму власьт органӧн нормативнӧй инӧда акт бала серти помшуӧм примитан лунсянь 10 календарнӧй лун чӧжӧн лӧсьӧдысь йӧзӧдӧ дінму интернет-порталын индӧм чина мортӧн либӧ органӧн сійӧс видлалан бӧртасъяс йылысь юӧр (сы лыдын примитӧм нормативнӧй инӧда актлысь реквизитъяс да нормативнӧй инӧда актлысь Adobe Acrobat (PDF) формата электроннӧй пертас, кутшӧмӧс лӧсьӧдӧма бумагавывса оригиналӧс сканируйтӧмӧн).”.
